
0.0.1 bhumijasuttaṃ

0. sāvatthiyaṃ

1. atha kho āyasmā bhumijo sāyanhasamayaṃ pati-

sallānā vuṭṭhito yenāyasmā sāriputto tenupasaṅkami.

upasaṅkamitvā āyasmatā sārittena saddhiṃ sammodi.

sammodanīyaṃ kathaṃ sārāṇīyaṃ vītisāretvā ekaman-

taṃ nisīdi. ekamantaṃ nisinno kho āyasmā bhumijo

āyasmantaṃ sāriputtaṃ etadavoca:

2. santāvuso sāriputta, eke samaṇabrāhmaṇā kam-

mavādā sayaṃkataṃ sukhadukkhaṃpaññāpenti. santi

panāvuso sāriputta, eke samaṇabrāhmaṇā kammavādā

paraṃkataṃ sukhadukkhaṃ paññāpenti. santi panā-

vuso1 sāriputta eke samaṇabrāhmaṇā kammavādā sa-

yaṃkatañca paraṃkatañña sukhadukkhaṃpaññāpenti.

santi panāvuso sāriputta eke samaṇabrāhmaṇā kam-

mavādā asayaṃkāraṃ aparaṃkāraṃ adhiccasamup-

pannaṃ sukhadukkhaṃ paññāpenti.

3. idha no āvuso sāriputta bhagavā kiṃ vādī? kimak-

khāyī? kathaṃ vyākaramānā ca mayaṃ vuttavādino

ceva bhagavato assāma? na ca bhagavantaṃ abhū-

tena abbhācikkheyyāma? dhammassa cānudhammaṃ

byākareyyāma? na ca ko ci sahadhammiko vādānu-

pāto gārayhaṃ ṭhānaṃ āgaccheyyāti?

1santāvuso - machasaṃ, syā

4. paṭiccasamuppannaṃ kho āvuso sukhadukkhaṃ

vuttaṃ bhagavatā. kiṃ paṭicca? phassaṃ paṭicca. iti

vadaṃ vuttavādī ceva. bhagavato assa, na ca bhaga-

vantaṃ abhūtena abbhācikkheyya, dhammassa cānu-

dhammaṃ byākareyya, na ca ko ci sahadhammiko vā-

dānupāto gārayhaṃ ṭhānaṃ āgaccheyya.

5. tatrā'vuso ye te samaṇabrāhmaṇā kammavādā sa-

yaṃkataṃ sukhadukkhaṃ paññāpenti, tadapi phassa-

paccayā. yepi te samaṇabrāhmaṇā kammavādā pa-

raṃkataṃ dukkhaṃpaññāpenti, tadapi phassapaccayā.

yepi te samaṇabrāhmaṇā kammavādā sayaṃkatañca

paraṃkatañca dukkhaṃ paññāpenti, tadapi phassa-

paccayā. yepi te samaṇabrāhmaṇā kammavādā asa-

yaṃkāraṃ aparaṃkāraṃ adhiccasamuppannaṃ sukha-

dukkhaṃ paññāpenti, tadapi phassapaccayā.

6. tatrā'vuso yepi te samaṇabrāhmaṇā kammavādā

sayaṃkataṃ sukhadukkhaṃ paññāpenti, te vata añ-

ñatra phassā paṭisaṃvedissantī'ti netaṃ ṭhānaṃ vij-

jati. yepi te samaṇabrāhmaṇā kammavādā paraṃka-

taṃ dukkhaṃ paññāpenti, te vata aññatra phassā pa-

ṭisaṃvedissantī'ti netaṃ ṭhānaṃ vijjati. yepi te sa-

maṇabrāhmaṇā kammavādā sayaṃkatañca paraṃka-

tañca dukkhaṃ paññāpenti, te vata aññatra phassā

paṭisaṃvedissantī'ti netaṃ ṭhānaṃ vijjati. yepi te sa-

maṇabrāhmaṇā kammavādā asayaṃkāraṃ aparaṃkā-

raṃ adhiccasamuppannaṃ sukhadukkhaṃpaññāpenti,

te vata aññatra phassā paṭisaṃvedissantī'ti netaṃ ṭhā-

naṃ vijjati.

7. assosi kho āyasmā ānando āyasmato sāriputtassa

āyasmatā bhūmijena saddhiṃ imaṃ kathāsallāpaṃ. atha

kho āyasmā ānando yena bhagavā tenupasaṅkami. upa-

saṅkamitvā bhagavantaṃ abhivādetvā emantaṃ nisīdi.

ekamantaṃ nisinno kho āyasmā ānando yāvatako āya-

smato sāriputtassa āyasmatā bhūmijena saddhiṃ ahosi

kathāsallāpo, taṃ sabbaṃ bhagavato ārocesi.

8. sādhu sādhu ānanda, yathā taṃ sāriputto ca sammā

vyākaramāno vyākareyya. paṭiccasamuppannaṃ kho

ānanda, sukhadukkhaṃ vuttaṃ mayā, kiṃ paṭicca?

phassaṃ paṭicca. iti vadaṃ vuttavādī ceva me assa

na ca maṃ abhūtena abbhācikkheyya, dhammassa cā-

nudhammaṃ byākareyya, na ca ko ci sahadhammiko

vādānupāto gārayhaṃ ṭhānaṃ āgaccheyya.

9. tatrānanda ye te samaṇabrāhmaṇā kammavādā sa-

yaṃkataṃ sukhadukkhaṃ paññāpenti, tadapi phassa-

paccayā. yepi te samaṇabrāhmaṇā kammavādā pa-

raṃkataṃ dukkhaṃpaññāpenti, tadapi phassapaccayā.

yepi te samaṇabrāhmaṇā kammavādā sayaṃkatañca

paraṃkatañca dukkhaṃ paññāpenti, tadapi phassa-

paccayā. yepi te samaṇabrāhmaṇā kammavādā asa-

yaṃkāraṃ aparaṃkāraṃ adhiccasamuppannaṃ sukha-

dukkhaṃ paññāpenti, tadapi phassapaccayā.

10. tatrānanda ye te samaṇabrāhmaṇā kammavādā

sayaṃkataṃ sukhadukkhaṃ paññāpenti, te vata añ-

ñatra phassā paṭisaṃvedissantī'ti netaṃ ṭhānaṃ vij-

jati. yepi te samaṇabrāhmaṇā kammavādā paraṃka-

taṃ dukkhaṃ paññāpenti, te vata aññatra phassā pa-

ṭisaṃvedissantī'ti netaṃ ṭhānaṃ vijjati. yepi te sa-

maṇabrāhmaṇā kammavādā sayaṃkatañca paraṃka-

tañca dukkhaṃ paññāpenti, te vata aññatra phassā

paṭisaṃvedissantī'ti netaṃ ṭhānaṃ vijjati. yepi te sa-

maṇabrāhmaṇā kammavādā asayaṃkāraṃ aparaṃkā-

raṃ adhiccasamuppannaṃ sukhadukkhaṃpaññāpenti,

te vata aññatra phassā paṭisaṃvedissantī'ti netaṃ ṭhā-

naṃ vijjati.

11. kāye vā hānanda sati kāyasañcetanāhetu uppaj-

jati ajjhattaṃ sukhadukkhaṃ, vācāya2 vā hānanda sati

vacīsañcetanāhetu uppajjati ajjhattaṃ sukhadukkhaṃ,

mane vā hānanda sati manosañcetanāhetu uppajjati

ajjhattaṃ sukhadukkhaṃ avijjāpaccayā ca3.

12. sāmaṃ vā taṃ ānanda kāyasaṅkhāraṃ abhisaṅ-

khāroti yampaccayāssa4 taṃ uppajjati ajjhattaṃ su-

khadukkhaṃ, parevāssa5 taṃ ānanda kāyasaṅkhāraṃ

abhisaṅkhāronti6, yampaccayāssa taṃ uppajjati ajjhat-

taṃ sukhadukkhaṃ. sampajāno vā taṃ ānanda kāya-

saṅkhāraṃ abhisaṅkhāroti, yaṃ paccayāssa taṃ up-

pajjati ajjhattaṃ sukhadukkhaṃ. asampajāno vā taṃ

ānanda kāyasaṅkhāraṃ abhisaṅkhāroti, yaṃ pacca-

yāssa taṃ uppajjati ajjhattaṃ sukhadukkhaṃ.

2vācāyaṃ - syā
3avijjāpaccayā ca - sī, mu, syā
4yampaccayāya - syā
5parevāya taṃ - syā; parevātaṃ - machasaṃ
6abhiṃsakaroti - syā

13. sāmaṃ vā taṃ ānanda vacīsaṅkhāraṃ abhisaṅ-

khāroti. yaṃ paccayāssa taṃ uppajjati ajjhattaṃ su-

khadukkhaṃ7, parevāssa taṃ ānanda vacīsaṅkhāraṃ

abhisaṅkhāronti, yaṃ paccayāssa taṃ uppajjati ajjhat-

taṃ sukhadukkhaṃ. sampajāno vā taṃ ānanda va-

cīsaṅkhāraṃ abhisaṅkhāroti, yampaccayāssa taṃ up-

pajjati ajjhattaṃ sukhadukkhaṃ. asampajāno vā taṃ

ānanda vacīsaṅkhāraṃ abhisaṅkhāroti, yaṃ paccayāssa

taṃ uppajjati ajjhattaṃ sukhadukkhaṃ.

14. sāmaṃ vā taṃ ānanda manosaṅkhāraṃ abhisaṅ-

khāroti, yaṃ paccayāssa taṃ uppajjati ajjhattaṃ su-

khadukkhaṃ. parevāssa taṃ ānandamanosaṅkhāraṃ

abhisaṅkhāronti, yaṃ paccayāssa taṃ uppajjati ajjhat-

taṃ sukhadukkhaṃ, sampajāno vā taṃ ānanda ma-

nosaṅkhāraṃ abhisaṅkhāroti, yampaccayāssa taṃ up-

pajjati ajjhattaṃ sukhadukkhaṃ. asampajāno vā taṃ

ānanda manosaṅkhāraṃ abhisaṅkhāroti, yaṃ pacca-

yāssa taṃ uppajjati ajjhattaṃ sukhadukkhaṃ.

15. imesu ānanda dhammesu avijjā anupatitā. avij-

jāyatveva ānanda asesavirāganirodhā so kāyo na hoti.

yaṃ paccayāssa taṃ uppajjati ajjhattaṃ sukhadukkhaṃ.

sā vācā na hoti. yaṃ paccayāssa taṃ uppajjati ajjhat-

taṃ sukhadukkhaṃ. so mano na hoti. yaṃ pacca-

yāssa taṃ uppajjati ajjhattaṃ sukhadukkhaṃ. khet-

taṃ taṃ8 na hoti. yaṃ paccayāssa taṃ uppajjati aj-

7sukhadukkhaṃ -pe- sī, mu
8khettaṃ vā - syā

jhattaṃ sukhadukkhaṃ. vatthu taṃ9 na hoti yaṃ pac-

cayāssa taṃ uppajjati ajjhattaṃ sukhadukkhaṃ. āya-

tanaṃ taṃ10 na hoti yaṃ paccayāssa taṃ uppajjati aj-

jhattaṃ sukhadukkhaṃ. adhikaraṇaṃ taṃ11 na hoti

yaṃ paccayāssa taṃ uppajjati ajjhattaṃ sukhadukkhanti.

9vatthuṃ vā, - syā
10āyatanaṃ vā - syā
11adhikaraṇaṃ vā - syā

